
Dyddiad cyhoeddi:  12 Awst 2024

Cais Rhyddid Gwybodaeth 170/24

Rydych chi wedi gofyn y canlynol i ni...
A allwch roi crynodeb o faint y gwnaeth y diodydd poeth a oedd yn cael eu cynnig am ddim fel ymddiheuriad am y tarfu a achoswyd gan Fetro De Cymru ei gostio i Trafnidiaeth Cymru?
Gofynnwyd am eglurhad – Ydych chi’n holi am gyfanswm cost y diodydd poeth? 
Ateb – ydw; dim ond costau’r diodydd poeth os gwelwch yn dda.
YMATEB

Cyfanswm cost y diodydd poeth ar gyfer y gweithgaredd oedd £25,160. Roedd y gost hon wedi’i gwasgaru dros 151 o ddigwyddiadau, mewn 30 o orsafoedd, gan ymgysylltu ag 11,763 o bobl. 

Sylwer: Roedd y gweithgaredd hwn yn rhan gynhwysol o Gynllun Gweithredu Effaith Gyhoeddus (PIIP) rheilffyrdd TrC y cytunwyd arno, a oedd yn ceisio lliniaru effaith gyffredinol gweithgarwch trawsnewid rheilffyrdd ardal Metro De-ddwyrain Cymru a’r tarfu cysylltiedig ar y cyhoedd a theithwyr TrC fel ei gilydd. O’r herwydd, ei nodau penodol oedd: 
a) rhoi gwybod i deithwyr rheilffyrdd am hyd a lled a chwmpas gweithgarwch trawsnewid rheilffyrdd ardal Metro De-ddwyrain Cymru a’r newidiadau tymor byr cysylltiedig i wasanaethau rheilffyrdd arferol.
b) lliniaru newidiadau dros dro ym mhrofiad teithwyr rheilffyrdd ac unrhyw anhwylustod o ran newidiadau tymor byr i wasanaethau ac amseroedd trenau, gan gynnwys defnyddio bysiau yn lle trenau. 
c) cadw cynifer o gwsmeriaid rheilffyrdd â phosibl yn ystod y cyfnod hwn o newid aflonyddgar, er mwyn sicrhau bod refeniw tocynnau trên yn cael ei gasglu, gan leihau’r potensial ar gyfer effaith ariannol negyddol ar TrC, sefydliad sy’n cael ei ariannu gan y cyhoedd. 


Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

